
Aste honetantxe izan dugun zen
bait berrik, drogaren goraldia go-
gorazi digu. 

Toulouse-ko : Olivier Berges gaz-
tea, 19 urte, hilik aurkitu dute: 
txerto-orratza aldamenean zeukan, 
morfina isuri berria... Londresko 
aideportu nagusian, Hegoaldeko 
Heathrow eskerga eta korapila-
tsuan, Ugandatik zetozen 1.000 kilo 
marihuana harrapatu ditu britain-
dar politziak. la egun berean, 358 
kilo morfina aurkitu ditu frantses 
politzíak Marseille-n, hauek Turkia-
tik heldu itxuraz. Droga-arazoetan 
jantzirik daudenek diotenez, ez zen 
horrelako droga-andanarik inoiz ha
rrapatu ez Fraintzian ez Bretaña 
Nagusian; edota, beste modu ha
tera esateko: gero eta droga-keta 
haundiagoak sartzen dirá Europa-
ra... eta saltzen! 

Gaurtxe Fraintziako prentsak azal-
tzen duenez, «bildurgarria- da Pa-
risko «Quartier Latín» delakoan su-
matzen ari den drogaera: gero eta 
gazte gehiago lerratzen da droge-
tara. Atzera egin nahi dute gero 
batzuek (gutxienek, egia esateko); 
eta, hauen zerbitzutan, bi sendale-
ku ireki dirá Parisko hauzo horre-
tan: Abbaye-kalean bata, Saint Mi-
chel Bulebarrean bertan bestea. 
Diotenez, egunero presentatzen di
rá horietara, laguntza eske, bene
tako gazte-mordoak. 

Marcellin-ek berak azaldu duenez, 
azkeneko urtebete t'erdi honetan, 
679 droga-saltzaile arrestatu dirá 
Fraintzian; eta 13 droga-prestaleku 
desegin. (Jakina denez, lehenengo 
urrats batean, opioa oinharri, mor
fina prestatzen da; eta morfina 
hauxe oinharri bigarren urrats ba
tean, bortitzago eta guztiz kalte-
garri den heroína iortzen). 

Bretaña Nagusian heroinaren he-
daera eta sakontasuna Fraintzian 
baino larriago dirá: azkeneko ur-
teotan, jakin erazi denez, hamasei 
hilabete oro, bikoiztu egiten da he-
roinakoien kopurua. Abiada horre-
tan segiz gero, beraz, gaurko, 1.000 
drogatu, 1975ean 15.000 bihurtuko 
dirá, eta 1980 an 200.000. 

Suezian oso urrutira joana da 
hau guzia, noski. Eta hamar bat 
mila drogakoi bidé dago, zainetan 
txertoak eten gabe egiten ari; eta 
hauek baita midikuntzak onhartuko 
lituzkean droga-neurriak ehunka al-
diz goitik gainezturik: «Gazte mi-
lako batzuk —zion berriki Bror Re-
xed-ek, Osasunaren Ministeriaren 
izenean— hondatzen eta birrintzen 
ari dirá Suezian, bai gorputzez, bai 
gizarteari buruz». 

Drogarik aski ez; eta «moda» 
berriak zabaltzen hasi dirá: hidro-
karburoak giro hetsian usaitu, esa-
te baterako, kola bereziez mozkor-
tu, zer nahi. Zainetan, era berean, 
edozein urki txertatzen dute batzuk. 
Poloian, bidé horretatik, «tri» de
ritzan «garbikin» edo deterjente 
bat erabiltzen dute gazteek. 

Fenomeno hauek ez dirá berex 
eta besterik gabe gertatzen. Ame-
riketako (U.S.A.-ko) estadistikek 
erakutsi dutenez, 100 heroinakoíeta-
rik 68-k ba zuten, heroinara jo bai
no lehenagotik, psikosi larri bat. 

Hau dela-ta, eritasun-ikur bat da 
droga, síntoma bat: drogatara jal-
kitzen dena, nolapait bederen ez 
dago barnez ongi eta baketan. Ze-
haro etsita dago; eta bere burutik 
eta bere gizartetik ihes egin nahi 
du. Eta honengatixek drogatzen da. 
Drogaren hedakuntzaren funtsean, 
mundu honekiko nazka guztizkoa 
datza; drogatuak ezin ditzake ez 
mundua ez bere burua jasan. Orain 
déla 25 urte bezalatsu, higuina ja-
betu da gizarteaz, Sartre-ren «nau
see» famatuaren garaian bezala. 
Baina inoiz baino areago jabetu 
bidé da honetakoan, ezen ukaeran 
barrena, inoiz baino ausarkiago bi
dé goaz: biziera hau luzatzeak ba
lio ez duela, zinez sinistu bidé du 
belaun berriak. 

Marka bat urratu da igaz Frain
tzian: 20 urtetarik 24 urtetarako 
gazteen heriotza-moten azterketak 
erakutsi duenez, suizidioa, nork be
re buruaz beste egitea, izan da 
denetan gailen. 

Eta hau jakinez, Souliere osagi-
leak bi hitzetara bil usté dezake 
gainbehera honen kakoa: bata lur-
jotzea, frakasoa; eta bestea higui
na, bizieraren amairik gabeko as-
perraldia. 

{4'gn orr/on ¡arra'tntzenóu) 



HIGUINA... 
(3'gn orrialdean asiera) 

Ez dut usté, beraz, drogaren ger
taera bere horretan ebaki eta bere 
horretan arakatu behar denik, edo 
atsegin bi laketa gisa hausnartu. 
Droga ez da «bai - baten ondorioa, 
hutsune eta «ez- borobil baten 
oihartzuna baizik. Funtsera behar 
da. Jendea, bai Suezian eta bai 
Polonian, baita berr ik i azaldu nue-
nez Baionan ere, aspertu egiten da 
osok i . Zibi l izazio teknikoari datxe-
kon higuina dugu aurrean, goruntz 
ar i , eta gazteria batez ere etsipe-
nean murgi l tzen. 

Zer dago, beraz, gure Zibi l izazioa-
ren sustraian {ez moldaketan, kon-
tuz! ] gizadi OSOARI inoiz sendi tu 
ez duen higuin hi lgarr i hau nagusi 
dakion? Zer deritzazu zuk, i rakur le 
horrek? 

Larresoro 




